
Leathanach an Eagarthóra

Bia do sheisear nó d’ochtar fiú

Frittata Portáin, Spionáiste agus Práta

Agus mé i mo shuí i mo 
ghluaisteán lá, chonaic 

mé an fheithid álainn seo. 
Ba dhíol suntais dom an 
gréasán mín fíneálta a bhí  
ar a cuid sciathán agus an 
dath geal a bhí ar a corp.  
Shíl mé gur dhócha go 
mbeadh sí tarraingteach 
mar chreach ag feithidí eile. 
Nuair a léigh mé níos mó  
fúithi, áfach, thuig mé go  
raibh dul amú orm. Lásóg a thugtar ar an bhfeithid bheag seo. Cé go bhfuil 
cuma lag fhíneálta uirthi, is í féin atá ina creachadóir críochnaithe agus is breá le 
garraíodóirí í dá bharr sin. Bíonn garraíodóirí cráite ag na haifidí – an chuil ghlas 
agus an chuil dhubh ina measc – ach is breá leis an lásóg na haifidí céanna a ithe! 

Bíonn cúpla céim éagsúil i saolré na lásóige. Ubh bheag bhídeach a bhíonn inti ar 
dtús, ansin iompaíonn sí ina larbha agus ina pupa ina dhiaidh sin arís. Ar deireadh 
thiar tagann an lásóg fhásta amach. Is nuair a bhíonn an lásóg ina larbha is mó 
a itheann sí feithidí eile. Uaireanta déantar lásóga a phórú d’aon ghnó. Ansin 
scaoiltear saor ar bharra nó i dtithe gloine iad. Déantar sin chun srian a choinneáil 
ar na haifidí go nádúrtha gan aon cheimiceáin a úsáid.

• 400 g d’fheoil phortáin 
chócaráilte

• 450 g de phrátaí, an craiceann 
bainte díobh agus iad gearrtha 
ina gciúbanna beaga

• 2 spbh d’ola ráibe nó d’ola olóige
• 1 oinniún meánmhéide, an 

craiceann bainte de agus é 
mionghearrtha

• 200 g de dhuilleoga 
mionspionáiste

• 8 n-ubh mhóra
• 2 spbh de bhainne
• Piobar dubh úrmheilte agus 

salann
• 40 g de cháis chéadair agus í 

grátáilte

• Cuir na prátaí i bpota agus clúdaigh ar éigean le huisce fuar iad. Las teas fúthu agus bruith 
chun gaile iad. Fág ar suanbhruith ansin ar feadh 6–8 nóiméad iad nó go dtí go n-éiríonn 
siad bog. Ansin déan iad a shíothlú agus a chur i leataobh. 

• Las teas measartha faoi fhriochtán mór domhain neamhghreamaitheach (tuairim is  
28 cm ar trastomhas) agus déan 1 spbh d’ola a théamh ann. Cuir isteach an t-oinniún  
agus déan é a fhriochadh nó go mbíonn sé bog gléineach. Measc isteach na prátaí bruite. 
Ansin cócaráil an meascán go réidh ar feadh 2 nóiméad agus tú á chorraí i rith an ama sin. 
Cuir an spionáiste leis an meascán agus cócaráil nó go sleabhcann sé.

• Scrúdaigh an fheoil phortáin agus bain amach aon bhlúire blaoisce atá fágtha inti. Déan an 
fheoil a shíothlú. I mbabhla mór, déan na huibheacha agus an bainne a bhualadh le chéile, 
measc isteach an fheoil phortáin agus blaistigh an t-iomlán le salann agus le piobar. Bain 
an friochtán den teas. Ansin doirt an meascán de phráta, spionáiste agus oinniún isteach 
sa bhabhla leis na huibheacha agus measc an t-iomlán le chéile. 

• Téigh roinnt bheag ola sa fhriochtán arís agus doirt an meascán uibheacha isteach ann. 
Luasc agus cas an friochtán ionas go dtéann na huibheacha isteach faoi na prátaí. Scaip  
an cháis anuas air ar fad. 

• Fág teas íseal faoin frittata ar feadh 10 nóiméad go dtí go bhfuil sé téachta nach mór. Sáigh 
isteach faoi ghríoscán ar theas measartha ansin é. Déan é a chócaráil ar feadh 10 nóiméad 
eile go dtí go bhfuil barr an frittata téachta agus dath órga air. Bain an frittata den 
fhriochtán ansin agus gearr ina shlisní é. Déan é a dháileadh in éineacht le sailéad glas.

Fíneálta ach fíochmhar!

An Modh 

Na Comhábhair:

Le caoinchead Bord Bia www.bordbia.ie

An Foghlaí Bréige

‘Dineasár’ Loch Nis?
Le John Joyce

Tá clú agus cáil ar ‘Ollphéist Loch Nis’ ar fud an domhain. 
Bíonn na sluaite ag tarraingt ar an loch is cáiliúla in 

Albain agus iad ag súil le radharc a fháil ar an dúil dhiamhair 
sin. Bíonn go leor tuairimíochta ann, i measc eolaithe agus 
gnáthdhaoine araon, maidir le Nessie – mar a thugtar ar an 
neach anois – agus cad go díreach is ea í. Tá an tuairimíocht 
chéanna tar éis cur go mór leis an turasóireacht in Albain leis 
na céadta bliain. Tá tionscal áitiúil d’fhairtheoirí cíocracha 
arrachta bunaithe thart uirthi, chomh maith le leabhair, 
scannáin agus cláir faisnéise. Chomh fada siar leis an 6ú 
haois thuairiscigh an manach Éireannach Naomh Colm Cille 
gur ionsaigh ‘beithíoch uisce’ fear a bhí ag snámh i Loch Nis. 
Dúirt sé gur tarraingíodh an fear isteach faoin uisce agus gur 
maraíodh é.

Sa 19ú haois, bhí tuairiscí ann go bhfacthas rud éigin ag 
lúbarnaíl sa loch agus an t-uisce á shuaitheadh aige. Dúradh 
go raibh sé cosúil le bád agus í béal faoi. Tuairiscíodh freisin 
go bhfacthas ‘beithíoch mór gearrchosach’ a bhí cosúil le 
salamandar ag teacht aníos go barr an locha. 

Níos faide anonn, in 1933, thuairiscigh fear darbh ainm 
George Spicer go bhfaca sé ainmhí fíorchoimhthíoch a raibh 
muineál fada lúbarnach air ag trasnú an bhóthair os comhair 
a chairr. Dar leis gur thuairteáil an t-ainmhí trasna  
an bhóthair agus é ag tabhairt aghaidh ar an loch, agus  
gur fhág sé an scrobarnach briste agus brúite ina dhiaidh. 

Bhí go leor conspóide ag baint le grianghraif a cuireadh 
ar fáil mar ‘fhianaise’ gurbh ann don ollphéist, ina measc 
‘Grianghraf an Mháinlia’,  grianghraf cáiliúil a ghlac Robert 
Kenneth Wilson, gínéiceolaí as Londain, sa bhliain 1934. 
Rinneadh go leor grianghraif bhréige den ollphéist d’aon 
ghnó freisin. I gcás amháin, greamaíodh ‘muineál’ agus 
‘ceann’ d’fhomhuireán bréige chun ‘ollphéist’ a chruthú.

Bíonn cur agus cúiteamh go leor ann faoi cén cineál créatúir 
a d’fhéadfadh a bheith i gceist le Nessie, ach smaoineamh 
amháin a tháinig chun tosaigh – an smaoineamh is inchreidte 

Cuir an hata air!

CONAS OLLPHÉIST LOCH NIS A THARRAINGT

Tarraing an cloigeann. Tarraing  

na cruiteanna.

dá bhfuil ann, b’fhéidir – ná gur dineasár ón Tréimhse 
Iúrasach í, an plesiosaurus dolichoderius, dineasár a síleadh 
nárbh ann dó níos mó. 

I mí na Nollag 1823, tháinig Mary Anning ar an gcéad 
chnámharlach iomlán den reiptíl mhuirí seo in aice le Lyme 
Regis, baile cois trá in Dorset ar chósta theas Shasana. Bhí 
cloigeann beag air, muineál caol fada agus dhá phéire eite 
mar a bheadh lapaí faoi. Bhí sé sin ag teacht go maith leis na 
cuntais ó Loch Nis maidir leis an gcuma a bhí ar an ollphéist 
cháiliúil, Nessie. B’ábhar díomá ag lucht faire na hollphéiste 
é, áfach, nach raibh an neach ach 3 m ar fad agus í lánfhásta. 

D’ainneoin sin, mheas Diúc Buckingham an cnámharlach a 
bheith tábhachtach go leor agus cheannaigh sé ar 150 gine é. 
I mí Feabhra 1824, thug sé chuig cruinniú de chuid Chumann 
Geolaíochta Londan é lena chur ar taispeáint. Cé go ndéarfá 
gur dhineasár ‘beag’ a bhí ann, bhí sé rómhór lena chur ar 
taispeáint i seomra cruinnithe an Chumainn, agus b’éigean é 
a chur ar taispeáint sa halla thíos staighre.

Bíodh sé mór nó beag, áfach, deir saineolaithe nach 
n-itheadh sé ach créatúir bheaga, seilidí, breallaigh agus éisc 
ina measc. Ní bheifeá ag súil lena leithéid ó ollphéist cháiliúil!

Ainmhithe

Bia á chur i dTaisce

An Cat Fiáin
Beireann an cat fiáin ar lucha agus  
ar ainmhithe beaga eile agus cuireann 
i bhfolach faoi dhuilleoga iad.  
Má bhíonn creach níos 
mó le cur i dtaisce 
aige, coinníonn sé 
in airde ar ghéaga 
crainn í.

Is san fhómhar a shábháiltear na barra. Is ag an am seo den bhliain a dhéanann 
daoine na glasraí a d’fhás siad i rith an tsamhraidh a chruinniú, na húlla agus na 

piorraí aibí a bhaint de na crainn agus na sméara dubha a bhaint de na driseacha 
sna fálta sceach. Itear cuid den bhia sin láithreach agus cuirtear an chuid eile de  
i dtaisce lena ithe ar ball. D’fhéadfaí an bia a chuirtear i dtaisce a reo, nó a thriomú 
agus a choinneáil i gcoimeádáin. Sin nó d’fhéadfaí é a chócaráil chun subh nó 
seatnaí a dhéanamh agus an tsubh nó an seatnaí sin a choinneáil i bprócaí. 

Is ann freisin d’ainmhithe a bhfuil sé de nós acu bia a chur i leataobh lena ithe níos 
déanaí. Cnuasach nó taisceadh a thugtar ar an nós sin. San fhómhar, bíonn flúirse 
bia ann agus cuireann ainmhithe áirithe bia i dtaisce faoi choinne an gheimhridh, 
nuair a bheidh ganntanas bia ann. Ainmhithe eile, ní choinníonn siad an bia  
i dtaisce ach ar feadh cúpla lá sula n-itheann siad é. 

Seo a leanas roinnt de na hainmhithe a chuireann bia i dtaisce:

An tIora
Cuireann an t-iora 
cnónna agus síolta  
i dtaisce i gcróite  
folaigh éagsúla  
go díreach faoi 
dhromchla na talún.

An Sionnach
Déanann an 
sionnach poll 
sa talamh lena 
lapaí tosaigh. 
Ansin cuireann  
sé bia i bhfolach 
ann lena ithe níos déanaí. Itheann  
an sionnach creimirí, coiníní, froganna, 
péisteanna agus go leor eile.

An Rúcach
Cuireann an rúcach agus préacháin eile dearcáin, caora 

agus fréamhacha i bhfolach mar stóras bia dóibh féin. 
Greadann an rúcach an bia isteach sa talamh lena 
ghob nó cuireann sé i bpoll é agus clúdaíonn sé 

ansin é. Ní dhéanann sé dearmad riamh ar an áit a 
bhfuil cró folaigh aige agus bailíonn sé an bia nuair 
a theastaíonn sé uaidh.

An Béabhar
Is nós leis an mbéabhar a 
lochán a líonadh le crainn agus 
le sceacha chun go mbeidh bia 

aige i gcaitheamh an gheimhridh.

An Bheach Mheala
Le linn mhíonna fuara an gheimhridh,  
ní bhíonn an bheach mheala in ann eitilt. 
Braitheann sí ar an 
mil a bhíonn i dtaisce 
sa choirceog aici lena 
cothú féin.

An Hamstar
Is in áiteanna tirime teolaí a mhaireann 
an hamstar fiáin. Cónaíonn 
sé i bpoll faoin talamh, 
áit a stórálann sé a 
chuid bia. Is é nádúr an 
hamstair bia a chur  
i dtaisce.

An Cnagaire Dearcán
Is i Meiriceá Thuaidh a fhaightear an 

cnagaire dearcán. Déanann an 
t-éan seo na mílte poll i gcrann 

nó i gcuaille adhmaid. Ansin 
cruinníonn sé dearcáin agus 
cuireann sé i dtaisce sna poill 

iad. Crann gráinsí a thugtar 
ar an gcrann a úsáideann sé.

An Luch Fhéir 
Cruinníonn an luch fhéir síolta 
agus torthaí. Ansin coinníonn sí 
i bpoill faoi thalamh iad. 
Cuidíonn sin léi teacht 
slán ó mhíonna fuara an 
gheimhridh.

An Caochán
Beireann an caochán ar phéisteanna 
agus iad beo. Coinníonn sé i bpoll 
faoi thalamh iad mar a bheadh 
príosúnaigh ann. Is nós leis greim a 
bhaint as cloigeann 
na bpéisteanna  
le nach mbeidh  
ar a gcumas éalú!

Dathaigh leat

Sa Tóir ar Bhia

Fichillíní Feithide a Dhéanamh

Leathanach Gníomhaíochta

• 6 bhileog chairtpháipéir:  
3 bhileog ar dhath amháin  
agus 3 cinn ar dhath eile 

• Siosúr
• Scuab phéinteála agus gliú 
• Rialóir
• Peann luaidhe
• An teimpléad ar leathanach 9

Úsáid clár fichille atá agat cheana féin nó 
tarraing ceann ar bhileog mhór chairtpháipéir. 
Is féidir teacht ar eolas maidir le rialacha an 
chluiche i do leabharlann áitiúil nó ar líne.

Teastóidh:

1. Priontáil an teimpléad 
ar 4 bhileog chairtpháipéir 
(2 bhileog ar dhath amháin 
agus 2 bhileog ar dhath 
eile). Gearr amach na 
cruthanna ar fad.

2. Meaitseáil gach ‘feithid’ 
lena macasamhail agus 
gliúáil le chéile iad. Déan 
cinnte de go bhfuil an dath 
céanna orthu beirt. Déan 
amhlaidh le gach feithid.

3. Gearr stiall fhada  
amach as ceann de na 
bileoga cairtpháipéir atá 
fágtha. Bíodh an stiall 6 cm 
ar leithead. Tarraing línte 
feadh na stéille ag 1 cm,  
2 cm, 4 cm agus 5 cm.

4. Fill an stiall chairtpháipéir 
feadh na línte mar a 
thaispeántar sa phictiúr 
thuas. 

5. Gearr an stiall ina píosaí 
mar a thaispeántar thuas. 
Bíodh gach píosa 3 cm ar 
leithead. Cuir gliú ar bhanda 
láir an phíosa cairtpháipéir 
agus air sin amháin.

6. Fill na taobhanna isteach 
agus brúigh síos ar an ngliú 
iad.

7. Fill siar na cluaisíní láir 
agus cuir gliú ar an taobh 
istigh díobh. Anois tá an 
seastán réidh agat.

8. Roghnaigh feithid atá 
ar an dath céanna leis an 
seastán. Cuir an fheithid sin 
idir na cluaisíní agus brúigh 
i dtreo a chéile iad. Anois tá 
an fichillín réidh agat. Déan 
amhlaidh le gach píosa.

1 2 3 4

5 6 7 8

Ar aghaidh leis an obair

Amy Geraghty
Coimeádaí Zó-eolaíochta  
i Músaem Stair an Dúlra

Cá bhfuil tú lonnaithe?
Táim lonnaithe i mBaile Átha Cliath. Oibrím i Músaem Stair an 
Dúlra ar Shráid Mhuirfean agus in dhá fhoirgneamh stórála a 
bhaineann leis an Músaem.

An raibh suim agat sa chineál seo oibre i gcónaí?
Bhí, cinnte. Bhí mé an-fhiosrach faoin dúlra agus mé ag fás 
aníos agus b’éigean do mo thuismitheoirí mé a tharraingt 
amach as gach zú, gach uisceadán agus gach iarsmalann ar  
ar thugamar cuairt riamh!

Cén cineál oiliúna a fuair tú?
Rinne mé staidéar ar an Zó-eolaíocht sa Choláiste Ollscoile, 
Baile Átha Cliath, ar Bhainistíocht Córas Muirí bunaithe ar an 
Éiceachóras in Ollscoil Chill Rìmhinn in Albain agus ar  
an mBitheolaíocht Mhuirí i gColáiste na hOllscoile, Corcaigh. 
D’oibrigh mé le Bord Iascaigh Mhara (BIM) mar chúntóir 
teicniúil agus mar áisitheoir tionscadal scoile. In BIM,  
fuair mé oiliúint sa gharchabhair, sa tsábháilteacht mhara,  
i dtiomáint leoraithe agus i saothrú an bhia mara.  
Ó thosaigh mé sa ról seo, tá go leor foghlamtha agam ó mo 
chomhghleacaithe. Chomh maith leis sin tá cúrsa oiliúna 
déanta agam maidir le conas cúram agus bainistiú  
cuí a dhéanamh ar bhailiúcháin i músaeim stair an dúlra. 

Conas mar a bhíonn an lá oibre agat?
Ní mar a chéile aon dá lá! Le bliain anuas, bhí obair mhór  
le déanamh ar dhíon an mhúsaeim. Chun go bhféadfaí an  
obair sin a dhéanamh, b’éigean go leor eiseamal a bhogadh 
amach as an músaem. Ba ghá na heiseamail a bhogadh 
go cúramach agus taifead cruinn a choinneáil ar an áit sa 
mhúsaem as ar tháinig siad agus ar an áit inar cuireadh iad 
chomh maith. I gcásanna áirithe, rinneadh eiseamail a chosaint 
istigh sa mhúsaem féin.

Is é an bailiúchán is mó a bhfuil mise 
freagrach as ná an bailiúchán biotáille. 
Is éard atá sa bhailiúchán biotáille ná 
na heiseamail uile a gcaomhnaítear in 
alcól nó i leacht. Is minic a chaithim 
an lá i mbun seiceála ar na heiseamail 
féin, ar na prócaí agus ar na clúdaigh, 
agus ar chineál agus ar mhéid an 

alcóil atá thart ar na heiseamail. I gcás na mbailiúchán, glacaim 
le hainmhithe a bhronnann taighdeoirí nó an pobal orainn 
agus déanaim iad a ullmhú. D’fhéadfadh sé go mbeadh na 
hainmhithe sin mar pháirt de bhailiúcháin taispeántais nó de 
bhailiúcháin taighde an mhúsaeim amach anseo. Tarlaíonn 
sé chomh maith go mbíonn orm freagra a thabhairt ar 
cheisteanna a thagann isteach ón bpobal maidir le sainaithint 
ainmhithe nó maidir le heiseamail atá sa bhailiúchán.

Cad é an aidhm is mó atá agat i do chuid oibre?
Is é an aidhm is mó atá agam féin ná aidhmeanna an 
mhúsaeim a chur chun cinn, ina measc taighde a dhéanamh, 
bailiúcháin an mhúsaeim a chur ar fáil don phobal, agus an 
pobal a chur ar an eolas maidir lenár dtimpeallacht nádúrtha, 
ár gcultúr agus ár stair.

Cad é an rud is fearr leat faoi do phost?
Bainim an-taitneamh as bheith ag obair le daoine croíúla 
seiftiúla. Bím ag foghlaim uathu i gcónaí.

Cad é an rud is measa leat faoi do phost?
Uaireanta bíonn méid dochreidte oibre le déanamh agus 
fíoreaspa ama ann lena déanamh! 

An mbíonn tú ag obair asat féin nó mar bhall foirne?
Is ball foirne mé, gan amhras. I Rannóg Stair an Dúlra tá 
an coimeádaí zó-eolaíochta Paolo Viscardi, an coimeádaí 
feithideolaíochta Aidan O’Hanlon, an t-oifigeach cáipéisíochta 
Eimear Ashe agus na hoifigigh oideachais Geraldine Breen agus 
Emma Murphy. Is iomaí duine lasmuigh de Rannóg Stair an 
Dúlra a bhíonn ag obair linn ar na tionscadail chéanna chomh 
maith.

Cén chomhairle a chuirfeá ar dhuine  
ar mhaith leis tabhairt faoin gcineál  
céanna oibre leatsa?
Má tá sé ar d’acmhainn, déan iarracht 
obair dheonach a lorg. Bí sásta obair 
neamhghnách a dhéanamh chomh 
maith. D’oibrigh mé féin ar bhonn 
deonach le Músaem Stair an Dúlra agus 
leis na heagraíochtaí neamhrialtasacha 
Marine Dimensions agus Iontaobhas Fiadhúlra na hÉireann. 
D’oibrigh mé freisin leis an gcomhlacht oideachais STEAM 
Education Teo, áit a bhfuair mé deis turgnaimh eolaíochta  
a dhéanamh sna scoileanna. Chuidigh an taithí sin uile liom 
le scileanna nua a fhorbairt agus le hoibriú amach cén cineál 
oibre a mbeadh suim agam inti. 

Cad a dhéanfá mura mbeifeá ag obair sa mhúsaem?
Sílim gur mhaith liom bheith ag obair in earnáil na 
hiascaireachta nó mar mhúinteoir eolaíochta. 

Cuardach Focal

ZÓ-EOLAÍOCHT

BIOTÁILLE

LÁSÓG

AIFIDÍ

LARBHA

CNÁMHARLACH 

LOCH NIS

TAISCEADH

EISEAMAIL

BÉABHAR

CNAGAIRE DEARCÁN

Aimsigh na focail thíos sa Chuardach Focal seo. 
Is focail iad uile atá le fáil san eagrán seo  
de Líon an Dúlra!

Teimpléad

An Bhanríon:  
Beach

An Rí:  
Snáthaid Mhór

Na Caisil: CoirceogaNa hEaspaig: Leamhain

Na Ceithearnaigh: Seangáin

Na Ridirí: Ciaróga

Teimpléad le haghaidh na bhFichillíní Feithide  
(féach leathanach 6)


